
An jidhtal dhutsadh aw xin abna'
na Pablo abal na
Timoteo

Na Pablo in dhutsuntsal na Timoteo

1 Nand', xu bij Pablo, tin abatwalejil na Je-
sukristo, in abadh k’al tin abaxtal na Dios ni
Lo'6xil ani K’al ni Ajatik Jesukristo, ja'ich xi wawa'
u k’'wajat i aytsim kin ok’oy ti ku lo'o. 2 Timoteo,
tu dhutsuntsal jeché' an ti uw, xi nand' tu chu'tal
jelti jun u chakamil k’al tin kwenta an belomtalab
xi ko'ol. U 1é' ka bach’'wal an alwa'talab, an ya-
jnantsixtalab ani an k’ijidhtalab xi tal ba ni Tata'
Dios ani ba ni Ajatik Jesukristo.

_ An tawnaxtalab k’al tin kwenta an ok’tsixtaldab
xiyab alwa'

3 Anchan' xan tu pakabédha' tam tin ne'chich
Masedonia, ko'ol ki jilk'on ban bitsow xi Efeso
abal ka takiy taltsik i atiklabtsik ke yab kin
ok’tsixna' i chalabtsik xi yab alwa' 4 ani yabich
ka Kk'wajay kin achamiytsik in ani' t’ilabil i
wejé'labtsik, nibal kin chalpdm xitam ja' nin weje'
pakéliltsik. Ejtal jeché' yab xata' ti alwa', tokot
in t'ajal i kawlixtalab xi yab xata' tu éynal ani yab
tu tolmiyal ki t’aja' xowa' na Dios tu jiltsdmal ki
t'aja’, xi ja'ich k’al i belomtalabk’i. Xo' anilk’i juni
tu pakabédhal.

5 Yejat ka tak’yaltsik anchan' abal u 1é' ku
chu'u ka Kanidhaxintsik jun ani jun Kal jun 1
k’anidhaxtaldb xi tal ba jun in alwa' ejattal, ba

jun in chalab xi alwa' ani ba jun i belomtalab xi
tsubax. 6 Taltsik in jildmalich kin t'aja' anchan'
abal kin kawlixna' xowa' yab xata' in jalbil. 7In
1é' ti ok’tsixtsik jelti max in wit’altsik kin wila' nin
tak’ixtal na Dios xin jildm dhutsadh na Moisés, por
nibal jaja'tsik yab in exbayal xant’éy in ulal ani
xXant’éy in ok’tsixnaltsik k’al yantam i belomtalab.
81 cho'éb abal an tak’ixtalab alwa', max jun xita'
kin éyna' in lujtalk’i. 9 Yejat ki cho'ébna' ke ni
junitak’ixtalab k'wajbadh abal xin t’ajaltsik xowa'
lujat; an tak’ixtalab k'wajbadh abal xu tomnaxtsik
ani xi yabtsik u t'ajax ti K’ij, abal xi yabtsik in
1é¢' xata' k’al a Dios ani xu walablomtsik; abal xi
yabtsik in kK’ak’ndl a Dios ani ni jun i belomtalab,

abal xin chemdhaltsik nin tata' ani nin nana' ani
abal ejtalk’i an chemdhaxtsik. 10 K'wajbadh jeye

abal xu junkunaltsik k’al xi yab in tomtal, abal xu
junkunaltsik k’al in at inik, abal xin yak’'waltsik
jun xita' abal kin nuju, abal xu K’'ambixtsik ani
abal xin lej tsubax ulal jun xata', por u K'ambixKk’i.
Ani an tak’ixtaldb k'wajat jeye abal ejtalK’itsik
xin at’'al an alwa' ok’tsixtalab. 11 Jeché' an alwa'
ok’tsixtalab, anilk’i jeye tin ulal jelti an labidh
t'okat alwa' t’ilab xi tin punk'untsdmal na Dios xi
alwa' t’ajat.

An jalbintsixtalab kal tin kwenta nin
yajnantsixtalabil na Dios

12 U pidhdl yan ti jalbintsixtalab ni Ajatik Je-
sukristo, xi tin pidha' ti chalpadhtaldb abal ku
Olna' an alwa' t’ilab, kom Jaja' in chu'u abal yab
ne'ech ku jila' jeché' an t’ojlab, jaxtam tin pidha'
jeché' an ti punk’untsixtalab. 13 Tin t’ajtsdmal

ejtal jeché' maske ti we'él chabk’i' u odhbijyamal,
u at’ax t’ajtsamal an belomtsik ani u utsamal ti
t'ilabtsik xi yab alwa'. Por na Dios tin ko'ontsi
ti yajnantsixtalab, abal tam ti jachan' i K’ij, nana'
yabél in belom ani yab u cho'éb xant’éy u t’ajal.
14 An alwa'talab xi tin pidham ni Ajatik, pulek t’ajat,
anil jeye an belomtaldb ani an k’anidhaxtalab xi
ko'olich abal u k'wajatich junini' k’al na Kristo
Jesus.

15Jeché' tsubax t’ajat ani ejtaltsik yejat kin bela':
ke na Kristo Jesus tsich ban k’ay'la abal kin lo'o
an walablomtsik, k’al jeché' an walablomtsik,
nand'wi'ik na mdés in walbidh. 16 Jaxtdm na
Dios tin ko'ontsi ti yajnantsixtalab k’al jeché'
tin kwenta, abal ba nana', xi maswi'ik in walbidh
t'ajat, na Jesukristo kin xalk’a' nin cha'attalabil.
Anchan' ti tdmun, abal xi Ke'ettsik xi ne'ech
kin bela'tsik na Jesukristo ani kin ko'oytsik
an xe'chintalab xi yab in ko'ol in ok’ontal, kin
chu'utsik xowa' na Dios tin t'ajtsi. 17 Ka k’ak’'na
ani ka pubédhantsat tin bij k’al ejtalk’i malilil i K’ij
an Pulek tak’ix xi yab jayki in ko'ol in ok’ontal, xi
yab jayk’i ne'ech ka chemech nibal u ejtowab ka
chu'tat, na Dios xi junkax ani chalpadh. Anchan'
ka t’ajan.

18 Timoteo, xXi nand' tu chu'tal jelti jun u
chakamil k’al tin kwenta an belomtalab, tu
punk’untsal jeché' an ti tak’ixtaldb abal ka lika'

anchan'xan ta utsan k’al an kidhablabtsik xi kdwin
ijtsidh k’al a Dios ani ka ejto ka ata' an at’ax

jelti jun in alwa' soldadojil an Ajatiklab. 19 Por
ka ko'kom an belomtaldb ani an alwa' chalab.
Taltsik xi yab in t’aja' ti k’ij nin alwa' chalabil,

in K'ibdhdmalichtsik nin belomtal. 20 Anchan' tin
tamutsik na Imeneo ani na Alejandro, xi nana'

u pidhna'tsik ban lej at’ax abal ka t’ajtsin k’al
xowa'yab alwa' ani anchan' kin wit’a'tsik yab kin
odhbijiy na Dios k’al nin kawintaltsik.

2

An ok’tsixtalab k’al tin kwenta an Oldb

1 Tu utsdltsik t'ajat abal yejat ki t’aja' i pak-
abédhaxtaldb, 1 61ab, i kontsintsixtalab ani ki pidha'
jeye ti jalbintsixtalab na Dios abal ejtalk’i an
atiklabtsik. 2 Anchan' jeye yejat ki t’aja' k’al an
pakdha' tak’ix ani k’al ejtal an awiltalabtsik, abal
ki ejto ku k'wajay alwa' ani tsububudh 1 itsich,
t'okat tin tamét a Dios ani kK’ak’nantal k’al ejtalk’i.
3 Ejtal jeché' alwa' ani in kulbetnal na Dios ni
Lo'6xil, 4 pos Jaja' in 1é', ke ejtaltsik ka lo'ey ani kin
bajawtsik kin exla' an tsubaxtalab. 5 Jun tokot a
Dios wa'ach ani jun tokot i kawintsix wa'ach abal
ka pakwlantsat an iniktsik k’al na Dios: Na Je-
sukristo, xi wenk’onék jeye ti inik. 6 Na Jesukristo
in pidhna' tinba' ka chemdha abal anchan' kin
jalbiy nin jalbil an lo'eltalab abal ejtalk’i. Jeché'
xowa' in t’aja' na Jesukristo, pidhna ka cho'dbna
tam tin bajuch an k’ij. 7 Ja'ich k'al jeché' tin
kwenta tin bijidh tin 6ltsix ani tin abatwale, abal
ku ok’tsixna' an belomtalab ani abal ku pidha'tsik
kin cho'dbna' an tsubaxtalab xi yabtsik u judio.
Kom u belalich na Kristo, u ulal an tsubaxtalab ani
yab in K’'ambix.

8 Jaxtam tu 1é' ke putdlk’i, ka 6lan an iniktsik,
kin dhaya' nin kK'ubaktsik abal in cho'ébtsik ke
k’'wajat alwa' k’al na Dios, yab chakulomtsik nibal

in t'ajaltsik i kdwlixtaldb. 9 Ani an mimldbtsik, ka
k’'udhk'umlintsik in lujtalk’i xan ti yejat, yab ka
k’'udhk’'umlin abalk’i ka telan k’al an atiklabtsik; ka
t'ojojontsik, por yab kin jik’pa' an ts’itsbaxtalab ni-
balank’'wajbaxtalabxit’ajadh k’aliorook’aliper-
latsik, nibal tokotk’i kin le'na' kin éyna' i kajbidh
xeketlabtsik. 10 Kin éyna' jelt in K'udhkumil ani tin
k'wajbaxtal, an alwa'talab xin t’ajltsik, jelt xan
ti yejat kin t’'aja' an mimlabtsik xu dhabalabichtsik
k’al na Dios. 11 An mimldbtsik yejat kin ach’a' an
tak’ixtalab chamamadh, k’al yantam i cha'attalab.
12Pos an mimlédb yab ja' u walkal ti ok’tsix ba jun i
junkuntalab, nibal kin kd'oy tak'nél ni jun i inik,
yejat ka k'wajay ech’ek’i chamamadh. 13 Pos na
Dios ok’ox tin t'aja' na Adan ani tayil tin t’aja' na
Eba; 14 ani na Adén yab ja' k'ambidh, k’ambiyat
an mimlab ani tam ti kK'ambiyat, kwajlan ban
walastaldb. 15 Por an mimlabtsik ne'ech ka lo'ey,
max kin t’'ajal xowa' yejat kin t’aja' jun i nana'lab,
kin 6ntsi ti belom, ti k’anidhax ani ti t'okel k’'al i
cha'attalab.
3

Xan tiyejat an ok’lek belomtsik

1Jeché' tsubax t’'ajat: max jun xita'inlé'ti ok’lek
belomtsik, alwa' t'ajat an t'ojlab xin 1é' kin t’aja’.
2 Por an inik xin 1é' ti ok’lek belomtsik, yab yejat
kin kd'oy nijun xata'xant’ok’al ti ka kK'wiyan. Yejat
ka k'wajay tomkidh ani in tsubtalk’i k’al junk’i i
mimladb. Kin juna' jun i xe'chintalab cha'atk’i, kin
cho'ébna' xowa' in t’ajal ani k'ak'nantal. Yejat kin
bach’'wal alwa'an toneltsik xu ulel tin k'ima', yejat
u awil ti ok’tsix alwa'; 3yab jun i uch’al inik nibal

1 kunux inik, nibal xin le'nal i tumin xi yab atadh
alwa'. Yejat kin k’ak’nal xita'kichk’i, kin juna' juni
cha'attalab aniyab ch’e'ne'. 4Kin cho'6bna' ti tak’ix
alwa' tin k'imd' ani kin cho'dbna' jeye kin tak’iy
nin chakamiltsik abal ka kK'ak’naxintsik; > pos xi
yab in ejtowal kin tak’iytsik xi k'wajat tin K'ima',
¢jan ti ne'ech kin ejto kin tak’iy xin belalichtsik na
Dios? 6 Yab yejat ka bijyat ti ok’lek belomtsik jun i
kidhablab xi it bél ti belmamadh, abal yab telab ta'
kin t'ek’a' tinba'jelt xan tin t’aja' anlej at’ax ani ka
t'ajtsinjeye xantit’ajtsin anlejat’ax. 7 Yejatjeyeka
exlomna k’al xi yabtsik u belom, ke jaja'ja'ich juni
alwa' inik, abal yab ka kwajlan ba jun i tidhetalab
ani bin tamk’uxtal an lej at’ax.

Xan tiyejat an tolmix belomtsik

8 Anil jeye, an tolmix belomtsik yejat ka bijyat
xi alwa' iniktsik; xi yab in jalk'uk’liyal xowa' in
ulal, nibal i uch’al inik, nibal xin le'nal i tumin
Xi yab atadh alwa'. 9 Yej at ka k'wajaytsik jelt xan
tin ulal an tsubaxtalab xi td'wi'ik tin ko'ol yab
tejwa' na Dios ani xo0' i beldlich ani in cho'bim
abal k'wajat alwa' tin tamét na Dios. 10 Yejat ka
cho'ébna ok’ox max jeché'tsik lujat ti xe'ech ani
max ne'ech kin t'gjontsi; ani max yab walbidhtsik,
ne'ech tdm Kin t'djontsi an ti tolmix belomtsik.
11 Anil jeye, an mimlabtsik yejat xu k’ak’ndbtsik, xi
yab in janwaltsik i kaw, xin tsubtalk’i ti xe'ech ani
lujattsik k’al xowa'kich. 12 An tolmix belomtsik
yejat ka k'wajay tomkidh ani in tsubtalk’i k’al
junk’i tokot i mimlab, kin cho'dbna' kin tak’iy alwa'
nin chakamiltsik ani ejtal xi k'wajattsik bin k’'ima'.
13 Abal an tolmix belomtsik xi kin t’aja' alwa' nin

t'0jlabil, in atalichtsik jun in t'6j Xi mas k’ak'nantal
ani in likedhaltsik nin ejattal abal kin t’ila' xan ti
jaja'tsik tin beldl na Kristo Jesus.

Xowa' xiyab in xalk’dl ni belomtal

14 U 1é¢' kin Kk’ale jik’at tu &lna'; por tu dhut-
suntsal jeché' 15 abal max yab kin k’ale jik’at, ka
cho'ébna' xan ti yejat ki k'wajay ban pulek ata xon
tu Kak’'nab na Dios, ke ja'ich xin belalichtsik na
Dios xi ejat. Jeché' an belomtsik, ja'ich nin lo'wal
aniin t’ajal abal xi K’e'ettsik kin exla' jeye ke ja'ich
an tsubaxtalab. 16 Tsubax t’ajat ke pulek xowa'
yab i cho'6bnamal ti weje' k’al tin kwenta an lujat
xe'chintalab tin tamét na Dios:
Na Dios in xalk’a' tinbd' jelti jun i inik;
Jaja' 6lna k’al an T’okat Ejattalab abal lujat,
chu'tat k’al an t'okat abatwaletsik.
T’ilan ba putalk’i an atiklabtsik,
belan putdlk’i an k’ay'la
ani bach’'wat walk’i' k’al i labidh t’okattalab.

4

Xinjildaltsik an ti belom
1 Por an T’okat Ejattaldb tajax t’ajat tin ulal ke
tam in ok’ontalich jeché' an K’ij, taltsik ne'ech kin
jila'tsik an ti belom, ne'ech kin exbantsi i ejat-

talabtsik xu kK’ambix ani i ok’tsixtalabtsik xi tal ban
at’ax ejattalabtsik. 2Jeché' an ok’tsixtalab, ne'ech

ka ok’tsixna k’al i atiklabtsik xi yab in ko'olichalab
alwa'aniu k’ambixtsik, jayk’i max tsiktsidhichtsik
an tin chalab K'al jun i k'dk’ pat’dl. 3Jeché' an
atiklabtsik, ne'ech kin ulu ke yab alwa' ka tomkin
xu belomich, ne'ech jeye kin ulu ke yab alwa' ka
k’apat taltsik i k’apnél; maske a Dios in jilamal

jeché' an K’apnél abal kin K’apu an belomtsik xin
exlaltsik an tsubaxtalab ani kin pidha' ti jalbintsix-
taldb na Dios. 4 Pos ejtal xowa' in jildmal na Dios,
alwa' ani yab yejat ki pojka' xata', max ki K’'apal
ani ki pidhdl ti jalbintsixtalab. 5 Pos nin kdwintal
na Dios ani an 6lab in t'okwal.

Junin alwa' t'ojontsixil a Jesukristo

6 Max ka ok’tsi jeché' an kidhdablabtsik, i kalelich
tdm abal tatd', ja'ich jun in alwa' t'Ojontsixil
a Jesukristo, xi pubenek k’al an alwa' t’ilab
Xi tin kwenta an belomtaldb ani k’al an alwa'
ok’'tsixtaldb xa wewkdm. 7 Yab ka t’aja' ti K’ij i
ani' t'ilabtsik ani in t'ilabil i wejé'labtsik. Ka t’aja’
i chdaplab abal ki k’'wajay xan tin 1é' na Dios. 8 Ki
likedha' ni t'u'ulk’al an ubat’nich, alwa'k’al taltsik
xowa'; por max ka t’aja' an chaplab abal ki k'wajay
xan tinlé'na Dios, k’'al ejtalk’ija' ti alwa'. Pos max
ki t'aja' anchan', ne'ech ki bach’'u xata' alwa' ba
jeché' an xe'chintalab ani ban xe'chintalab jeye xi
ne'ech ka tsich tayil. 9 Jeché' tsubax t’ajat ani ejtal
yejat kin bela'. 10 Pos ja'ich K’al jeché' tin kwenta
tuk’'wajattut’ojnalaniiach’aliodhbijixtalab, abal
1 K'wajbamalich ni aytsixtal ba na Dios xi ejat, xi
ja'ich nin Lo'dxil ejtalk’i an atiklabtsik ani mas, xu
belomichtsik.

11 Ejtal jeché', ja'ich ka ulu ka t’ajan ani ja'ich
ka ok’tsixna'. 12 Yab ka walka' ki pojka abal tata'
bél i kwitdle; ki k'wajay jelti jun i Oltsixtalab abal
an belomtsik, xan ta kaw, xan ta K'wajat, xan ta
k’anidhax ani xan ta belom. Ka kd'oy a ejattal
jelt xan tin 1é' na Kristo ani ka kd'oy jeye na itsich
t'okat. 13 Lejat kin ulich, ka Ontsal ka ajay an
T’okat Dhuslab ban junkuntalabtsik, ka tak’iy ani

ka oKk’tsi an kidhdablabtsik. 14 Yab ka jila' ka éyna'
an awiltalab xa ko'ol, xi ti pidhdmal na Dios tam
ti an pakéltsik xin tak’yal an belomtsik, ijtsin k’al
na Dios ti ki puntsi tin kK’'ubak ta éb ani ti utsa' abal
ne'ech ka ko'oy jeché' an awiltalab.

15 Ka pidhodhoy ta ejattal abal ka t’aja' jeché'
an t'ojlab, ja'ichk’i tokot ka t’ajal abal kin chu'u
xi K'e'ettsik ke ani' lejtal ti exom mas a wit’al ki
K'wajay xan tin 1é' na Dios. 16 Ka beletna' taba'
ani ka kd'oy i kwenta k’al xowa' a ok’tsixnal, yab
ka jalk'uk’liy na chalab k’al ni jun xata'. Max ka
t'aja'jeché', ne'ech tdm ka bajaw anlo'eltalab xi tin
ok’ontal ani xita' ti ki axtsi, ne'ech jeye ka lo'ey.

S

Xan tiyejat ki K'wajay k’al xi mds an belomtsik
1vab ka k'wiya' an yejcheltsik, ka tak’iy tokot
jeltimax a tata'; ani an kwitdltsik, ka t’aja' jelti max
a kidhabtsik. 2 An aslabtsik, ka t'aja'jeltimax a ndna'
ani an tsidhantsik, jelti max a ixdmtsik, por kK’al
yantam a t'okat itsich.

3 Ka tolmiy an chemtsidh mimldbtsik xi tsubax
lejtal ti kwetém. 4Por max jun i chemtsidh mimlab
in ko'ol in chakamiltsik 0 in momobtsik, jaja'tsik
yejat ok’'ox kin exla' xant’éy yejat kin t’'aja' k’al
nin pakéliltsik. Anchan', ne'ech tam kin ejto kin
jalbintsitsik an ti K’anidhaxtalab xi kd'ontsidh k’al
nin tata'tsik, pos jeché' ja'ich na alwa' ani ja'ich
nin kulbetnal na Dios. > Por an chemtsidh mimlab
Xi tsubax lejtal ti kwetém ani yab xita' in ko'ol, in
k’'wajbal nin aytsixtal ba na Dios ani yab in jilal
kin pakabédha'. U ¢l akal i K'ij. 6 An chemtsidh

mimlab xi ka kK’'wajay yab exbadh, k'wajat ejat, por
jayk'ijeltimax chemnek. 7Ka ok'tsitsik jeye jeché',
abal yab ka wa'chin ni jun xata' xant’ok’al ti ka
K'wiyantsik. 8 Pos max jun xita' yab in t’ajdl ti K’ij
nin kidhtaltsik ani mas, xu kK'wajiltsik bin k’'ima',
in pojkalich an belomtalab ani jeché', u kalelich ja'
mas walbidh ké jun xita' xi yab u belom.

9 Ban uw xon ti dhutsadh nin bij an chemt-
sidh mimlabtsik, tokot yejat ka k'wajay dhutsadh

xin ko'olichtsik wat’ats ox inik i tamub ani tokot
xi K'wajinek alwa' k’'al nin tomkil. 10 Yejat ka

exlomna k’al tin kwenta an alwa'talab xin t'ajamal;
jelti tam in pakedhdamal i chakamtsik, max in
bachimal alwa' an toneltsik xi ulnek tin kK’ima',
max in t'djontsdm K’al i cha'attalab an belomtsik,
jelti tam jun xita'in t’aktsal tin akan nin at kidhab,
max in tolmiyamal xi xe'echtsik ti ch’ojontalbél o
max in t'ajamal jeye K’e'et xowa'kich xi alwa'.

11 Por yab ka dhutsa' an chemtsidh mimlabtsik
xi bél tajat tsidhan; pos jachan'tsik, tam kin
jalk’'uytsik nin chalab, u owmeédhadb k’'al ba na
Kristo ani in le'ndl juni ka tomkintsik ti it.
12 Anchan', u jilk’onalich tdm walbidhtsik abal
yab in ejtowal kin t’aja' xan tin ulimal. 13 Tam
juni, u xe'chinaltsik tuk’i tuk’i ban atatsik. An-
chan', u Obeméltsik; yab tokotk’i u Obeméltsik, u
t'ilma'béltsik, u och'omtsik k’al xowa'kich ani u
xe'chinaltsik kin t'ila' xowa'yab yejat. 14Posnand'
u 1é' ku chu'u ke an chemtsidh mimlabtsik xi bél
t'ajat tsidhan ka tomkintsik, kin ko'oy i chakamt-

sik ani kin beletna'tsik alwa' nin kK'ima'. Max kin
t'aja' anchan', yab ne'ech ka t’ilan yab exbadh

k’al xi yabtsik u belom. 15 Taltsik an chemtsidh

mimlabtsik, in jildmich kin bela' na Kristo ani in
wéwnamalich an lej at’ax.

16 Max jun i inik o i mimldb xu belomich, in
ko'ol jun i chemtsidh mimlab bin kidhtal, yejat kin
tolmiy; anchan', yabich tam yejat ka tolmiyat k’al
an belomtsik. An belomtsik ne'ech tdm kin ejto
kin tolmiy mas alwa' an chemtsidh mimlabtsik xi
tsubax lejtal ti kwetém.

17 An yejcheltsik xin tak’yal alwa' an belomt-
sik, yejat kin bach’u i k’ak’naxtalab, i tolmixtalab
ani mas, xin wildltsik nin tak’ixtal na Dios ani u

ok’tsixtsik. 18 Pos an T'okat Dhuslab in ulal enché':
“Yab ka busaliy an ko'nél xi exom ti kwadhal.” Ani

in ulal jeye: “An t'ojnal in tomnal kin bach’u nin
jalbil.”

19 Yab ka t’aja’' ti K’'ij tam k'wajat ti 6lnab jun i
tak’ix belomtsik, max yab wa'ach chab o 6x xu
Olnaxtsik. 20 Por an tak’ix belomtsik xin 6ntsal kin
wala', ka K'wiya' tin tamét ejtal an kidhablabtsik
abal xi k’e'et an tak’ix belomtsik, kin jik'na' jeye
kin wala'tsik. 21 Tu punk’untsal tin tamét na Dios,
tin tamét an Ajatiklab Jesukristo ani tin tamét jeye
nin t'okat abatwalejiltsik xin takwyamal abal ka
éyna' jeché' an tak’ixtaldb. Yab ka walbiy ni jun
xita' tam yabél a cho'6b max walbidh ani ka éyna'
an tak’ixtalab k’al ejtalk’itsik, yab k’al taltsikk’i.
22Yab ka ani' puntsik’i ta k'ubak jun xita' abal ka
pidha' jun i punk’untsixtalab ban belomtsik, abal
yab ta' ki kale teye i walbidh k’al nin walastalabil
xiK’e'ettsik. Yab ka t’'aja' xowa' yab alwa'.

23 Kom tayidh i ya'ulmél k’al na tsukul ani k’al
K’e'et jeye an yaw'lachtsik, yab ka uch’a' tokotk'i i
ja',kauch’a' jeye wé'i yajtsik uxnél abal ti ilalk’i.

24 Nin walastalabil xi taltsik, tejwa' t'ajat maske
yabél junadh xon ti ne'ech ti l4jundhdb; por nin
walastalabil xi taltsik, yab u tejwa'mél asta tam
ok’nékich ti 14jundhdb. 25 Anchan' jeye, max ka
t'ajan xowa' alwa', tejwa' t'ajat; ani maske yab
tejwa', yab ne'ech ka jilk’on ech’ek’i chinat.

1 An jolibtsik, yejat t’ajat kin k’ak’'na' nin ajatik
abalyab ka odhbijyat na Dios nibal an ok’tsixtalab.
2 Ani an jolibtsik xin ko'ol in ajatik u belom, yejat
mads kin k’ak’na' abal in at kidhabich k’al an belom-
talab. Yejat kin t'djontsi mdas alwa', pos xita' exom
in t'Ojontsal u belom ani yejat ka k’anidha. Jeché'
ja'ich ka ok’tsaltsik ani ja'ich ka utsa' kin t’aja'tsik.

An belomtalab ani an K’ijidhtalab

3 Max jun xita' in ok’tsixndl i chalab xi yab
alwa' ani yab in junwal an alwa' ok’tsixtalab xin
ok’tsixndmal ni Ajatik Jesukristo ani nibal ja' an
ok’tsixtalab xi tu ok’tsal xan ti ku k’'wajay alwa' tin
tamét na Dios, 4jachan', ja'ich jun xita' xin t’ek’al
tinbd' ani yab xata' in cho'ob. In kulbetndl t’ajat
ti kdwlix por nibal in cho'6b xant’éy in ulal. Ja'ich
k’al jeché' tu tujél an at’axtalab, an chakuxtaldb, an
odhbijixtaldb ani yabich tdm u béltsixtsik xata'. 5 In
t'ajal jeye ka k'wajay ech’ek’i u péjéx an iniktsik
abal yabtsik alwa' nin chalab, yab in exlaltsik an
tsubaxtalab ani in chalpayal ke an belomtalab,

alwa' abal kin ata' k’al i tumin. Yab ka wéwna'tsik
xi anchan'. 6 Tsubax k’ejle, ke max ku k'wajay

alwa' tin tamét na Dios, in junwal jelti jun xata'
xi kajbidh in jalbil max ku k’'wajay u kulbél k’al
xowa'k’i tokotiko'ol. 7Pos tam tu ulich tu chakam

teché' ti k’ay'la, yab xata' i tsi'dhdmal ani yab
jeye xata' ne'ech ki ejto ki juna' tam ku chemech;
8 por max i ko'ol i kK’apnél ani i k'udhk'umil, yab
yejat ku k'wajay tu chalpax. 2 Por xin lé'tsik
ka kK'wajay tuminladh, yab in ejtowal kin kuxuy
jachan' an jik'lomtaldb; anchan', u kwajlanal bin
k’ambixtal an at’ax ani in 1ét’endhal xowa' yab
yejat ani yab alwa'. Kal jeché', u Kibdhab k’al,
u ch’ojontalbédhab ani u junab ban Kibeltalab.
10 Pos an le'lomtaldb k’al an tumin, ja'ich xon tu
tujél ejtal xowa' yab alwa'; wa'ach taltsik, abal in
lét’endhalk’i an tumin, in jildmalich ti belom ani in
tamu yan xata' yajtsik.

Kit'aja' an chaplab abal kit'aja' xowa' alwa' abal

u belomich
11 Por tatd', xa belamalich na Dios, yab ka t’aja'
ni jun xata' jelti jeché' xowa' yab alwa'. Ka t’aja’
xowa' lujat, ki kK'wajay jelt xan tin 1é' na Dios, ka
bela' na Dios, ki k’anidhaxin, ki k’ak'naxin ani ka
kuxuy ejtal xowa'kich. 12 Ka t’aja' an chaplab abal
ka oOntsi ka bela' na Dios; ka cho'obna' alwa' abal
a ko'ol an xe'chintalab xi yab in ko'ol in ok’ontal,
posja'ichk’aljeché'tin kwenta ti kanyamal na Dios
ani a lej tsubk’amalich tin tamét yan i atiklabtsik
abal a beldmalich ni Ajatik Jesukristo. 13 Xo!, tin
tamét na Dios, xin t’ajal abal ka k'wajay ejat ejtal
xowa' wa'ach ani tin tamét jeye na Jesukristo, Xin
lej tsubk’a' tin tamét na Ponsio Pilato ke Jaja' u
Chakamlab k’al na Dios, tu utsal 14ka t’'aja' xan tin
ulal jeché' an tak’ixtalab, yab ka jalk'uy abal yab
ti ki kawiy ni jun xita', anchan' ka t’ajal asta kin
bajaw xowk’i ti ka tsich juni ni Ajatik Jesukristo.

15 Ne'ech ka tsich tam kin bajaw xowK’i tin chal-
payamal na Dios. Jeché' na Dios, ja'ich xi alwa'
t'ajat ani tokot Jaja'k’i in ko'ol an awiltalab. Jaja'
ja'ich jeye nin Pulek Tak’ixal an pakdha' tak’ix ani
in Ajatik an ajatiklabtsik. 16 Tokot Jaja' nin ko'ol
an awiltaldab k’al chemla ani Jaja' k'wajat ba jun
1 tajaxtalab xon ti yab xita' u utel. Yab jayk’i
chu'udh K’al ni jun xita' ani nibal u ejtowab ka
chu'tat. jTokot Jaja' kin bach’u an k’ak’'naxtalab ani
Jaja'k’ikin kd'oy an awiltalab malilili K’ij! Anchan'
ka t’ajan.

17 An tuminladh iniktsik xi K'wajat ba jeché' an
k’ay'la, ka utsa'tsik abal yab kin t’ek’a' tinba', nibal
kin chalpaytsik ke ne'ech ka lo'wat k’al xowa' in
ko'ol, pos jachan' xowa' in ko'ol, yab ne'ech kin
ejto kin chapikna'. Mas alwa' kin k’'wajba'tsik nin
aytsixtal ba na Dios xi kK'wajat ejat, pos Jaja' tu
pidhal yandha' ejtal xowa'kich abal ti alwa'bil.
18 Ka utsa' kin t’aja'tsik xowa' alwa', kin t’ajtsi yan
ti alwa'talab an ch’ojontaltsik ani ja'ich kin ko'oy
jelti an tuminladhtalab. Ka ch’ejwalixintsik ani yab
ka ch’e'ne'bé. 19 Anchan', in junkuwalich tdm yan
xata' alwa' tin tamét na Dios abal tayil, kom in

cho'dbichtsik alwa' abal in ko'olich an xe'chintalab
xiyab in ko'ol in ok’ontal.

An punk’untsixtalab xi tayil abal na Timoteo

20 Timoteo, ka taja' ejtal =xowa' tu
punk'untsdmal. Yab ki k'wajay ka ach'amiy i
t'ilabtsik xu t’ilnal teché' ti kK’ay'la xi yab xata'
in jalbil, nibal ka t’aja' ti K'ij an tOmndxtalab xin
t'ajal taltsik k’al tin kwenta xu bijyab ti alwa'
chalpadhtaldb ani yab tsubax; 21 pos taltsik xin

weéwnal jelti jeché' an chalab, in jildmalichtsik ti

belom.
Ka bach’'wal ech’ek’i nin alwa'tal na Dios. An-

chan' ka t’ajan.

